
GOUVÈNÈ HOCHUL ANONSE MONIMAN ETA YO PRAL LIMEN AN VÈT NAN 
SWARE 14 NOVANM LAN POU MWA LESPWA POU JÈN YO  

  
Li renouvle angajman pou ede jèn ki sanzabri ak jèn fijitif yo atravè lojman sipò ak 

abòdab  
  

2024 make 50yèm anivèsè lwa federal sou jèn fijitif ak sanzabri  
  

  
Gouvènè Kathy Hochul te mande jodia pou limen moniman eta yo an vèt nan sware, 14 
novanm lan, pou make patisipasyon Nouyòk nan sansibilizasyon Mwa Lespwa pou Jèn 
yo (ansyen Mwa Nasyonal Prevansyon Fijitif). Kanpay Sansibilizasyon piblik la gen pou 
objektif pou limen pwojektè sou eksperyans jèn ki fijitif yo oswa k ap fè eksperyans 
sanzabri epi mete aksan sou resous ki disponib pou ede jèn sa yo.  
  
"Chak ane plizyè milye jèn Nouyòkè kite kay yo oswa fè eksperyans sanzabri, souvan 
pou yo eseye chape anba vyolans, neglijans oswa konfli nan kay yo", Gouvènè Hochul 
te deklare. "Eta Nouyòk pran angajman pou ede jèn yo jwenn sipò yo bezwen pou yo 
retounen lakay yo an sekirite oswa pou yo vin endepandan pou yo ka geri epi 
epanouyi."  
  
Ane sa a make 50yèm anivèsè Lwa federal sou Jèn Fijitif ak Sanzabri (Runaway and 
Homeless Youth Act, RHYA). Lwa a te adopte kòm Tit III nan Lwa Jistis pou Timoun ak 
Prevansyon Delenkans (Juvenile Justice and Delinquency Prevention Act, JJDP) ki 
otorize finansman pou sèvis jèn fijitif ak sanzabri sou Pwogram Sant Debaz yo (Basic 
Center Programs, BCP). Pou plis enfòmasyon sou RHYA konsilte paj Biwo Sèvis pou 
Fanmi ak Jèn yo nan Depatman Sante Ameriken ak Administrasyon Sèvis Sosyal 
(United States Department of Health and Human Services, HHS) pou Timoun ak Fanmi 
yo.  
  

Pami moniman yo pral limen yo genyen:  

• Pòtay Entènasyonal Ayewopò Albany (Albany International Airport Gateway)  

• Batiman Alfred E. Smith State Office (Alfred E. Smith State Office Building) la  

• Empire State Plaza  

• Pon Flotan nan Fairport (Fairport Lift Bridge) sou Kanal Erie a  
• Pon Gouvènè Mario M. Cuomo (Governor Mario M. Cuomo Bridge)  

• Pon Kosciuszko (Kosciuszko Bridge)  

• Moynihan Train Hall  
• Chit Nyagara (Niagara Falls)  

• MTA LIRR - East End Gateway nan Penn Station  

• Batiman Edikasyon Eta a (State Education Building)  

• Pak Ekspozisyon Eta - Pòtay Prensipal ak Sant Ekspozisyon  

• Batiman SUNY H. Carl McCall lan  

• Pon "Franklin D. Roosevelt" nan Mid-Hudson  

  

Biwo Sèvis Timoun ak Fanmi (Office of Children and Family Services, OCFS) Eta 
Nouyòk la atravè Divizyon Devlopman ak Patenarya pou reyisit Jèn yo (Division of 
Youth Development and Partnerships for Success, YDAPS) sipòte yon gwo seri sèvis 
pou jèn fijitif ak sanzabri yo (runaway and homeless youth, RHY) ak jèn adilt yo nan kad 
misyon OCFS pou ankouraje sekirite, pèmanans ak byennèt timoun, fanmi ak kominote 
Nouyòk yo. Ou ka jwenn resous yo sou paj Devlopman Jèn sou sitwèb OCFS.  
  
OCFS sètifye, finanse epi sipèvize pwogram sèvis kriz pou RHY ak pwogram sipò 
tranzisyon pou lavi endepandan yo (TILP) dapre Lwa Egzekitif Eta Nouyòk pou Jèn 
Fijitif ak Sanzabri, Atik 19-H. An 2023, te gen 135 pwogram rezidansyèl RHY ke OCFS 
te sètifye, avèk yon kapasite total pou 1,235 kabann (1,143 kabann jèn ak jiska 104 
kabann tibebe/ak moun ki depandan). Sou 135 pwogram RHY sa yo, 37 se te pwogram 
sèvis kriz RHY epi 98 se te TILP yo.  
  
Done yo te rapòte ki soti nan pwogram rezidansyèl sètifye yo montre ke an 2022 — ane 
ki pi resan — 4,385 jèn fijitif ak jèn ki sanzabri te admi nan pwogram rezidansyèl yo 
atravè eta a. Pwogram sèvis kriz la te ede 2,685 jèn fijitif oswa ki sanzabri, plis 54 
depandan; epi 928 jèn sanzabri, plis 61 depandan, te admi nan TILP yo.  
  
Gouvènè Hochul angaje l pou l kontinye sipòte sèvis jèn fijitif ak sanzabri. Bidjè ki 
adopte pou ane fiskal 2025 la bay yon total 8.5 milyon dola pou pwogram jèn fijitif ak 
sanzabri. Afektasyon RHY a sipòte divès kalite pwogram rezidansyèl yo ansanm ak 
pwogram ki pa rezidansyèl ki sèvi jèn fijitif ak sanzabri yo, jèn yo ki riske vin sanzabri ak 
fanmi yo.  
  
Pwogram RHY ajoute a efò kontinyèl Gouvènè a pou rann lojman pi abòdab, pi ekitab 
epi pi estab nan tout Eta Nouyòk. An 2022, Gouvènè a te lanse yon nouvo plan lojman 
global 25 milya dola, sou senk ane, ki pral ogmante òf lojman pandan y ap kreye oswa 
prezève 100,000 lojman abòdab atravè Eta Nouyòk, ki gen ladan 10,000 lojman ak 
sèvis sipò pou popilasyon vilnerab yo.  
  
Eta Nouyòk te anrejistre 12,623 rapò sou minè ki disparèt an 2023, daprè Divizyon 
Sèvis Jistis Kriminèl Eta Nouyòk la (Division of Criminal Justice Services, DCJS). 
Lapolis te siyale Majorite (94 pousan) nan yo kòm fijitif, ak plis pase mwatye nan yo te 
sibi plizyè epizòd disparisyon. Timoun ki fijitif yo ka ekspoze a risk pou vin sanzabri, 
eksplwate, epi enplike nan sistèm jistis pou jèn. Timoun ki sibi plizyè epizòd disparisyon 

yo gen plis chans pou yo deprime, eseye touye tèt yo, gen pwoblèm sante mantal grav 
oswa pwoblèm ki gen rapò ak itilizasyon sibstans, epi ekspoze a risk gwosès, maladi 
transmisib seksyèlman, eksplwatasyon, abi ak echèk nan lekòl, sa ki ka mennen yo a 
abandone lekòl.  
  
Ane pase, Sant Enfòmasyon pou moun ki disparèt nan DCJS te etabli Pwogram 
Entèvansyon kont fdijitif Eta a, yon patenarya pami ajans egzekitif eta yo, ki gen ladan 
OCFS, ak ajans epi òganizasyon lokal eta ak fòs lòd federal. Pwogram nan elabore yon 
solisyon konplè pou ede anpeche epi reponn a bezwen jèn yo ki gen plizyè epizòd 
disparisyon (fijitif kwonik). Pwogram nan ap chèche diminye kantite epizòd ki disparèt 
yo epi redwi kantite tan chak epizòd nan amelyore aksè a sèvis, sipò ak opòtinite reyisit 
pou timoun ke yo konsidere kòm fijitif kwonik.  
  
Nan mwa Oktòb 2024, DCJS te anonse yo te jwenn 47 timoun ki te rapòte disparèt nan 
Lwès Nouyòk atravè yon premye kategori operasyon sekou timoun ki disparèt. Ka yo, ki 
te konsène timoun yo te rapòte ki te disparèt nan depatman lapolis Amherst ak Buffalo, 
te rezoud atravè yon kolaborasyon inik ant Sant Enfòmasyon sou moun ki disparèt nan 
DCJS, National Child Protection Task Force, National Center for Missing & Exploited 
Children, ak Pwofesyonèl fòs lòd yo epi patnè sektè prive yo ki te reyini pou egzamine 
ka yo nan Scott Bieler Sant Defans pou Dwa Timoun (Child Advocacy Center, CAC) 
nan Buffalo.  
  
Komisè Biwo Sèvis Timoun ak Fanmi, Doktè DaMia Harris-Madden, te deklare, 
"Atravè peyi an, gen apeprè kat milyon jèn ki sanzabri. Nan Nouyòk, gen plizyè milye 
jèn fijitif, ki ale nan sant dakèy, oswa kouche sou kanape san yon kote ki an sekirite ki 
rele lakay yo. Lèn rekonèt defi sistemik ki soti nan povrete ak ensekirite lojman rive nan 
konfli fanmi, byennèt timoun ak enplikasyon jistis pou timoun, ansanm ak lòt faktè 
tankou gwosès adolesan, eksplwatasyon seksyèl, oswa idantifikasyon kòm LGBTQ+, 
OCFS rete detèmine pou reponn a konpleksite bezwen jèn fijitif ak sanzabri yo. Avèk 
sipò Gouvènè Hochul, nou te deplwaye tou de resous finansye ak teknik pou ankadre 
jèn vilnerab nou yo epi bay pwogram devlopman jèn pozitif ki bay pi bon aksè nan 
sante, edikasyon, travay, ak opòtinite sosyal. OCFS fyè pou li asosye a gouvènman 
lokal yo ak òganizasyon lokal yo pou kreye chemen ki mennen nan estabilite alontèm 
ak oto-sifizans.”  
  
Komisè Divizyon Sèvis Jistis Kriminèl Eta Nouyòk la, Rossana Rosado, te 
deklare, "Pandan n ap kontinye diminye krim nan Eta Nouyòk, li enpòtan pou nou 
envesti nan jèn nou yo epi ba yo sipò yo bezwen pou yo viv an sante epi pou yo reyisi. 
Nou konnen timoun ki fijitif yo gen plis risk pou yo sanzabri, eksplwatasyon, epi enplike 
nan sistèm jistis kriminèl. Mwen fyè de travay nou fè pou sipòte pwogram ak sèvis ki ofri 
opòtinite pou jèn yo aprann, grandi ak epanouyi, epi mwen remèsye anplwaye Sant 
Enfòmasyon moun ki disparèt nou an pou efò san pran souf yo pou ede ajans fòs lòd 
yo, sipòte fanmi yo epi mennen moun ki disparèt yo lakay yo."  
  



14 Novanm se Jounen pou Abiye an Vèt pou mwa espwa pou jèn yo ak Prevansyon 
kont Fijitif Nasyonal. Moniman Eta a pral limen an vèt pou make patisipasyon Nouyòk 
nan Mwa espwa pou jèn yo tankou:   
  
Pou plis enfòmasyon sou Mwa Espwa pou Jèn, vizite 1800runaway.org.  
  
Enfòmasyon sou Biwo Sèvis pou Timoun ak Fanmi Eta Nouyòk la  
Biwo Sèvis pou Timoun ak Fanmi an sèvi piblik New York la nan ankouraje sekirite, 
pèmanans ak byennèt timoun, fanmi ak kominote yo. Ajans lan bay yon sistèm sipò pou 
fanmi, jistis pou timoun, devlopman jèn, gadri ak sèvis byennèt timoun epi li responsab 
pou pwogram ak sèvis ki enplike fanmi dakèy, adopsyon ak asistans pou adopsyon, 
sèvis pwoteksyon timoun, sèvis prevansyon pou timoun ak fanmi, ak pwogram 
pwoteksyon pou adilt vilnerab yo.  
  
Enfòmasyon sou Sant Enfòmasyon sou Moun ki Disparèt Divizyon Sèvis Jistis 
Penal la  
Sant Enfòmasyon sou moun ki disparèt yo nan Divizyon Sèvis Jistis kriminèl Eta bay 
sipò a ankèt sèvis fòs lòd lokal nasyonal epi eta tankou egzamine ka ki pa rezoud yo, 
ede manm fanmi ki abandone yo epi pwopoze pwogram edikasyon sekirite sou entènèt 
pou timoun ak paran yo, pami lòt responsabilite yo. Manm anplwaye yo gen anpil 
eksperyans nan domèn fè respekte lwa, fòmasyon ak teknoloji enfòmasyon, Sant 
Enfòmasyon an aksepte enfòmasyon ak konsèy sou ka moun ki te disparèt yo ke li 
otorize pou pibliye: missingpersons@dcjs.ny.gov ak 800-346-3543.  

  
###  

  
  

Lòt nouvèl disponib sou sit www.governor.ny.gov 
Eta Nouyòk | Chanm Egzekitif | press.office@exec.ny.gov | 518.474.8418  

Enskri pou w jwenn mizajou Biwo Gouvènè a: ny.gov/signup | Voye tèks NEW YORK bay 81336 
 

ANILE ENSKRIPSYON OU 

